PROGRAMIRANJE I


1. OSNOVNI POJMOVI

( Primjer:  Osnovni elementi C++ programa 





Ovaj kratki program ima nekoliko karakterističnih elemenata:

(
#include<iostream.h>

#include je uputa (direktiva) kompajleru da u program uključi tzv. zaglavlje biblioteke sa imenom "iostream.h". 

Znak # (eng. hash) je signal za preprocesor. Svaki put kad se pokrene kompajler, prije kompajlera pokrene se i preprocesor. Preprocesor čita kod, odnosno program, tražeći linije koje počinju sa znakom #, i prevodi ove linije koda u specijalne naredbe spremne za kompajler. 

include je instrukcija preprocesora koja se može interpretirati kao "Ovo što slijedi je ime biblioteke. Nađi tu biblioteku i pročitaj je tačno ovdje." Uglaste zagrade (<  >) oko imena biblioteke govore preprocesoru da ovu biblioteku potraži na uobičajenim mjestima, obično je to direktorij u kome se čuvaju svi *.h fajlovi (kod nas C:\TC\Include\). Prema tome, #include<iostream.h> znači, cijeli sadržaj fajla "iostream.h" umetni u ovaj program kao da je tu i napisan.

Svi objekti u C++ jeziku grupisani su u biblioteke, i na početku svakog programa obavezno se uključuju sve biblioteke koje sadrže objekte koje koristimo u programu. Biblioteka iostream.h (skraćenica od eng. input-output-stream), između ostalog definiše objekte "cout" i "cin" koji koristimo za pristup ekranu. Ukoliko pišemo matematički program, na početku programa ćemo uključiti i biblioteku math.h, a ako pišemo program koji radi sa grafikom tada moramo uključiti i biblioteku graphics.h. Ideja svega ovoga je da se program ne opterećuje bespotrebno objektima koji se

neće koristiti unutar programa. Nepotrebno je program opterećivati grafičkim objektima ako program neće koristiti grafiku.

( Primjer: C++ biblioteke


(
//Program ispisuje poruku na ekranu

Kada pišemo neki program, sasvim je jasno šta pokušavamo da uradimo. Međutim, za recimo mjesec dana, kad se vratimo istom programu, pojedini dijelovi koda mogu biti potpuno nejasni i konfuzni. Nije jasno kako dolazi do ove konfuzije, ali je sasvim jasno da uvijek dolazi. Da bi se oslobodili konfuzije i da bi pomogli drugima da razumiju naš kod, trebali bi koristiti komentare. Komentar treba biti kratak i jasan. Komentari su jednostavan tekst, ignorisan od strane kompajlera, koji informiše onoga ko čita naš program o čemu se radi u pojedinim dijelovima programa.

Komentari u C++ jeziku pojavljuju se u dva oblika: 

// (eng. double-slash) komentar govori kompajleru da  potpuno ignoriše sve od pojave znaka "//" do kraja tekućeg reda.
/* (eng. slash-star) komentar govori kompajleru da  potpuno ignoriše sve što slijedi iza "/*" znaka, pa sve do "*/" (eng. star-slash) znaka. Svaki "/*" zahtjeva i "*/".

( Primjer: Komentari

(
char ime[10];

U C++ programskom jeziku varijabla je mjesto gdje se čuva informacija. Varijabla je lokacija u memoriji računara u kojoj se čuva (pohranjuje) neka vrijednost i iz koje je naknadno moguće uzeti tu vrijednost.

(
void main()

Svaki C++ program mora imati najmanje jednu funkciju, odnosno funkciju koja se zove main. Tipične funkcije se pozivaju u toku izvršavanja programa. Program se izvršava liniju po liniju, upravo onako kako i izgleda sam izvorni kod, sve dok ne dođe do instrukcije koja poziva funkciju. Tada program prestaje sa izvršavanjem daljeg koda, odlazi na liniju gdje počinje data funkcija i izvršava je. Kada je izvršena funkcija, program se vraća na sljedeću liniju koda koja slijedi odmah iza linije koja je predstavljala poziv datoj funkciji.

( Primjer: Tok izvršavanje programa koji poziva funkciju

Funkcija Ispis() je definisana na linijama 5-8. Kad je pozvana, funkcija Ispis() ispisuje poruku na ekranu. Linija 13 je početak programa. Na liniji 15, funkcija main() ispisuje poruku koja govori "Ja sam u main funkciji". Poslije ispisa poruke, linija 16 poziva funkciju Ispis(). Ovim pozivom počinje izvršavanje naredbi u funkciji Ispis(). U ovom slučaju cijela funkcija sastoji od samo jedne naredbe na liniji 7, koja ispisuje sljedeću poruku na ekranu "Ja sam u Ispis funkciji". Kada se završi Ispis() funkcija (linija 8), program se vraća na liniju koja slijedi odmah iza linije s koje je pozvana data funkcija tj. Ispis () funkcija, odnosno program se vraća na liniju 17, na kojoj se nalazi naredba koja ispisuje poruku na ekranu "Ponovo u main funkciji".

U programskim jezicima funkcija je obično potprogram koji vraća neku vrijednost ili rezultat, mada imamo i funkcije koje ne vraćaju nikakvu vrijednost, odnosno funkcije koje vraćaju void (void znači ništa). Funkcija koja sabira dva cijela broja može da vrati zbir ta dva broja, i prema tome može biti deklarisana kao funkcija koja vraća cjelobrojnu vrijednost (int). Funkcija koja samo ispisuje poruku na ekranu nema vratiti nikakvu vrijednost i zbog toga treba biti deklarisana kao void. Funkcija se sastoji od zaglavlja i tijela. Zaglavlje funkcije definiše vrijednost koju funkcija vraća, 

ime funkcije, kao i parametre koje funkcija očekuje. Prema tome, ako funkcija treba da sabere dva broja, parametri funkcije bi trebali biti ti brojevi.

( Primjer: Zaglavlje funkcije


Nakon zaglavlja funkcije slijedi tijelo funkcije. Tijelo funkcije počinje znakom "{", a završava znakom "}". Između vitičastih zagrada nalaze se nijedna ili više naredbi, odnosno blok naredbi i taj blok naredbi čini tijelo funkcije.

Naredbe određuju ili definišu redoslijed izvršavanja programa, izračunavaju vrijednosti ili ne rade ništa (null statement). Svaka naredba u C++ završava sa znakom ";", pa čak i null naredba, koja je samo ";" i ništa više.
(
cout<<"\nUnesite vase ime: ";

"cout" (skraćenica od eng. console out, čita se [si aut]) predstavlja objekat tzv. izlaznog toka podataka (eng. output stream), koji je povezan sa standardnim uređajem za ispis (obično ekran). Znak "<<" predstavlja operator redirekcije (eng. redirection) odnosno umetanja (eng. insertion), koji pojednostavljeno možemo čitati kao "šalji na". Tekst "Unesite vase ime: " koji se nalazi između navodnika, predstavlja niz znakova koji šaljemo na izlazni tok. Dakle, gornja naredba se može interpretirati kao:

Pošalji niz znakova "Unesite vase ime: " na ekran.

(
cin>>ime;

"cin" (skraćenica od eng. console in, čita se [si in]) predstavlja objekat tzv. ulaznog toka podataka (eng. input stream), koji je povezan sa standardnim uređajem za unos 

(obično tastaturom). Znak ">>" predstavlja takođe operator redirekcije, ali suprotnog smjera od operatora "<<". Naziva se i operator izdvajanja (eng. Extraction), koji pojednostavljeno možemo čitati kao "šalji u", samo što je smisao desne i lijeve strane obrnut u odnosu na operator "<<". Šta se zapravo dešava? Po nailasku na objekat cin, program privremeno prekida rad, i omogućava nam da unesemo neki niz znakova preko tastature, sve dok ne pritisnemo tipku ENTER. Taj niz se čuva negdje u memoriji. Po nailasku na operator ">>", iz unesenog niza znakova izdvajaju se znaci do prvog razmaka (ili do kraja reda), i vrijednost izdvojenog niza smješta se u promjenljivu čije ime se nalazi desno od operatora ">>". Dakle, gornja naredba može se interpretirati kao:

Pošalji unos sa tastature u promjenljivu nazvanu "ime".

#include<iostream.h>





int main()


{





/* ovo je komentar


koji se zavrsava tek kad naidjemo


na star-slash znak */





cout<<"\nHello!\n";





// ovaj komentar zavrsava na kraju linije (reda)


// bas kao i ovaj komentar





cout<<"Ovaj komentar se zavrsio!\n";





// double-slash komentari mogu biti samo u jednoj liniji


/* kao i slash-star komentari */





return 0;





}





#include<iostream.h>


#include<math.h>





int main()





{


int a,n,rez;


cout<<"\nBaza: ";


cin>>a;


cout<<"\nStepen: ";


cin>>n;


rez=pow(a,n);


cout<<"\n----------";


cout<<"\n"<a<<"^"<<n<<" = "<<rez<<endl;


return 0;


}





#include<iostream.h>


#include<graphics.h>





void main()


{


cout<<"Hello!";


}








void ispisi(void)		int zbir(int x, int y)


{				{


cout<<"....;		...;


...;				...;


}				return (x+y);


				}





 #include<iostream.h>  	( Zaglavlje standardne biblioteke





//Program ispisuje poruku na ekranu 	( Komentar	





char ime[10];	( Deklaracija varijable





void main()	( Zaglavlje funkcije





{





cout<<"\nUpisite vase ime: ";			     ( Funkcija


cin>>ime;		             ( Naredbe       ( Tijelo funkcije  


cout<<"\nZdravo, "<<ime;





}





1:	#include<iostream.h>


2:


3:	//Funkcija Ispis


4:	//ispisuje poruku na ekranu


5:	void Ispis()


6:	{


7:		cout<<"\nJa sam u Ispis funkciji\n";


8:	}


9:


10:	//Funkcija main – ispisuje poruku na ekranu, 


11:	//a zatim poziva funkciju Ispis, i onda ispisuje


12:	//sljedecu poruku.


13:	int main()


14:	{


15:		cout<<"\nJa sam u main funkciji\n";


16:		Ispis();


17:		cout<<"\nPonovo u main funkciji\n";


18:		return 0;


19:	}

